
Leideanna um Pleanáil Churaclaim: Tíreolaíocht
Is féidir an chaipéis seo a úsáid chun tacú le gnéithe éagsúla den phleanáil scoile don Tíreolaíocht i gcomhthéacs an Churaclaim Bhunscoile (1999). Is iad na cáipéisí curaclaim ná an Curaclam Tíreoláiochta agus Treoirlínte na Múinteoirí don Tíreolaíocht. Ar mhaithe le nascadh agus comhtháthú b’fhiú féachaint ar cháipéisí eile curaclaim.

Tá sé i gceist go gcuideodh na leideanna seo leis an bpróiséas pleanála. Ba chóir go gcuideodh a n-úsáid le pleanáil uile scoile don Tíreolaíocht, agus é seo curtha in oiriúint don scoil ar leith. Toisc gur leideanna an-chuimsitheach iad seo seans nach n-oirfidh roinnt de na moltaí / ceisteanna do scoileanna ar leith. Sa tslí chéanna seans go bhfuil moltaí eile a d’fhéadfaí a chur san áireamh freisin. Ba chóir leasuithe a chur i bhfeidhm de réir mar a oireann do scoileanna ar leith.

Is féidir na leideanna pleanála a úsáid i slite éagsúla

· mar chreatlach do phlean forbartha uile scoile don Tíreolaíocht
mar shampla d’fhéadfadh an scoil / príomhoide / comhordaitheoir ábhair tíreolaíochta é a úsáid chun na príomh-chinnlínte atá le clúdach a aithint. (Tá na cinnlínte ar fáil sa teimpléad pleanála) 

· mar threoir do scoil chun an cleachtas mar atá a athbhreithniú 
mar shampla d’fhéadfadh plean tíreolaíochta a bheith ag scoil cheana féin agus d’fhéadfaí an cháipéis seo a úsáid chun athbhreithniú a dhéanamh ar an bplean reatha

· mar struchtúr chun cinní a deineadh roimhe seo maidir le Tíreolaíocht a tharraingt le chéile

mar shampla d’fhéadfadh cinntí a bheith déanta cheana féin ag scoil i ndáil le gnéithe den tíreolaíocht agus d'fhéadfadh an scoil an cháipéis seo a úsáid chun na cinntí sin a tharraingt le chéile

· mar straitéis chun díriú ar thosaíochtaí aitheanta na scoile maidir le Tíreolaíocht agus cur chuige iomlán comhleanúnach don ábhar a chothú

Ní mór do scoileanna aird ar leith a dhíriú ar na gnéithe seo a leanas agus iad i mbun pleanála don churaclam

· an cur chuige a bheith réalaíoch ach san am céanna dúshlán chuí a bheith ann i gcomhthéacs na scoile

· aird a dhíriú ar an bplean náisiúnta i leith cur i bhfeidhm an Churclaim Bhunscoile 

· cothromaíocht a bheith ann i leith forbairt gach gné den churaclam ach ag an am céanna aird a thabhairt ar na spriocanna náisiúnta maidir le litearthacht agus uimhearthacht

· cothromaíocht a bheith ann idir an dul chun cinn agus an fhorbairt le linn an phróisis  – cinnteoidh  an cur chuige seo go leanfar leis ar na feabhsaithe in ábhar amháin fad is atá forbairt á déanamh in ábhar eile 

· deimhin a dhéanamh de go bhfuil dlúthcheangal idir an próiseas pleanála uile scoile, agus an fhoghlaim agus an mhúinteoireacht  sna seomraí ranga

· monatóireacht a dhéanamh ar chur i bhfeidhm an phlean agus aird faoi leith a thabhairt ar fhoghlaim na ndaltaí. Ní mór an Bord Bainistíochta agus na tuismitheoirí a chur ar an eolas faoi seo.

Tá sé thar a bheith tábhachtach go mbeidh ionchur ag na múinteoirí sa phlean. Ba chóir iad a bheith ar an eolas faoin bplean críochnaithe agus go mbeidh a bpleanáil fadtréimhseach agus gearrthréimhseach féin bunaithe air. Beidh sé ina ábhair eolais freisin do mhúinteoirí sealadacha faoi na cuir chuige agus na modheolaíochtaí a úsáidtear sa scoil. Ba chóir go mbeadh cóip den phlean ar fáil do gach múinteoir chun treoir a thabhairt dó/di ina cleachtas aonair. Féadfaidh an pobal scoile breathnú ar an bplean chomh maith.
Tá leideanna pleanála comhfhreagracha curaclaim, leis an struchtúr agus an leagan amach céanna, ar fáil don Bhéarla, Gaeilge, Matamaitic, OSPS, na hAmharcealaíona, Eolaíocht, Stair, Ceol & Corpoideachas.
Tá Curaclaim na Bunscoile ar fáil ar shuíomh idirlín an CNCM ag  www.ncca.ie 

Tá eolas breise maidir le hEolaíocht a fháil ar shuíomh idirlín an CTCB ag www.pcsp.ie 
Tíreolaíocht
Fógra: Cé go bhfuil gach iarracht déanta cruinneas a chinntiú, ba chóir do scoileanna breathnú ar cháipéisí curaclaim, suíomh idirlíon CTCB agus  SPFS, imlitreacha/foilseacháin/reachtaíocht chuí má tá aon cheist shonrach ar an ábhar seo.
(A) Ceisteanna ar cheart machnamh a dhéanamh orthu nuair atá aghaidh á tabhairt ar an bplean scoile iomlán do Tíreolaíocht:                                 
· Cad é cuspóir an phlean seo? 
· Cad iad na céimeanna atá riachtanach chun an plean seo a chur le chéile?
· Cé a bheidh rannpháirteach agus conas a bhainisteofar a n-ionchur?

· An bhfuil saineolas áirithe foirne sa réimse seo a d’fhéadfaí a úsáid?

· An féidir saincheisteanna atá bainteach leis an bplean a aithint ag an am seo?

(B) Céimeanna molta atá le leanúint nuair atá an plean seo nó pleananna eile curaclaim á 
      gcur i dtoll a chéile: 

	(
	Athbhreithniú,

Taighde,

Ullmhúchán
	· Aontú ar aidhmeanna don phlean seo, mar shampla

Tá sé mar aidhm againn tríd an bplean seo, a cuireadh le chéile de réir an Churaclaim Tíreolaíochta, ár gcur chuige i leith mhúineadh agus fhoghlaim na Tíreolaíochta a léiriú. Beidh an plean seo ina bhunús do phleanáil fad- agus gearrthéarmach múinteoirí. Cuirfidh sé múinteoirí nua nó sealadacha ar an eolas freisin faoin gcur chuige atá ag ár scoil, maraon leis na modheolaíochtaí.
· Athbhreithniú a dhéanamh ar an gcleachtas mar atá maidir le múineadh na Tíreolaíochta i do scoil. Cad é an cleachtas reatha gur féidir a scríobh anois? An bhfuil gnéithe de chleachtas ann is gá a fhorbairt trí phleanáil gnímh?

· Cáipéisí taighde curaclaim, ábhair CTCB, acmhainní agus ábhair in úsáid sa scoil, Ag Breathú ar an Scoil Againne (ROE), Dréacht Treoirlínte CNCM do Mhúinteoirí Dhaltaí le Mí-chumais Ghinéarálta Foghlama …  

· Téigh i gcomhairle le pleananna/polasaithe eile atá i bhfeidhm ag an scoil a bhféadfadh tionchar a bheith acu ar an bplean seo – OSIE: Eolaíocht agus Stair, Clár Teanga, OSPS, Mata, Dramaíocht, Riachtanais Speisialta, Coinneáil Taifead, Rannpháirtíocht Tuismitheoirí … … 

	(
	Comh-chomhairle
	· Téigh i gcomhairle le múinteoirí, tuismitheoirí, daltaí, Bord Bainistíochta, CTCB, SPFS, Ionaid Oideachais, Coláistí Oideachais mar is cuí.

	(
	Ullmhú an dréacht-phlean
	· (Féach an creatlach thíos). Beidh tionchar ag tosca chomhthéacs gach scoil ar an bplean a nglacfar leis. (Féach Treoirlínte do Mhúinteoirí: Curaclam Tíreolaíochta lgh.28-29; Ag Breathnú ar an Scoil Againne lgh. ix)

	(
	Scaipeadh
	· An dréacht-phlean a scaipeadh, dul i gcomhairle le baill an phobail scoile, mar is cuí, agus leasú a dhéanamh mar is gá. 

	(
	    Daingniú

agus

    Cumarsáid
	· An plean a chur i láthair an Bhoird Bhainistíochta i gcóir daingniú. 

· Baill an phobail scoile a chur ar an eolas faoin bplean daingnithe mar is cuí. 


Leideanna Pleanála: Curaclam na Tíreolaíochta
Réamhrá agus Réasúnaíocht

(a) Réamhrá 

Luaigh  conas a cuireadh an plean le chéile agus cé a bhí rannpháirteach ann (próiseas agus comhpháirtíocht mar is cuí).

(b) Réasúnaíocht

Cén fáth ar cheart Tíreolaíocht a mhúineadh? An tábhacht a bhaineann le Tíreolaíocht in ár scoil – téigh i gcomhairle le cáipéisí curaclaim i gcóir Tíreolaíochta (féach lgh. 2-5 Treoirlínte do Mhúinteoirí). 

Na cúiseanna gur deineadh cinneadh díriú ar an réimse foghlama seo le haghaidh forbartha  m.sh.
Chun tairbhe múinteoireachta agus foghlama in ár scoil 

Chun cloí le prionsabail atá breactha síos sa churaclam bunscoile 

Chun athbhreithniú a dhéanamh ar an bplean Tíreolaíochta atá ann faoi láthair i gcomhthéacs Churaclam na Bunscoile, 1999 

_____________________________________________________________________________________
Fís agus Aidhmeana

(a) Fís

An plean a chur i gcomhthéacs spiorad sainiúil (éiteas) na scoile, m.sh.

Táimid ag iarraidh cabhrú leis na leanaí sa scoil againn maidir lena  gcumas a bhaint amach ...

(b) Aidhmeanna
Luaigh cad a theastaíonn ón scoil a bhaint amach tríd an bplean seo (Téigh i gcomhairle le haidhmeanna agus le cuspóirí don Tíreolaíocht, Curaclam lgh.14-15).

Aontaímid le haidhmeanna an Churaclaim Bunscoile don Tíreolaíocht
· eolas agus tuiscint a fhorbairt ar imshaoil áitiúla agus réigiúnacha agus ar chinn níos fairsinge agus ar a gcomhghaolta

· ciallú agus léirthuiscint ar ilghnéitheacht dálaí nádúrtha agus daonnasa Domhan a spreagadh

· ionbhá le daoine as imshaoil ilghnéitheacha maille le tuiscint ar chomhspleáchas daoine a fhorbairt
· cumas a fhorbairt ar raon de mhodhanna cumarsáide a úsáid, go háirithe na cinn a bhaineann le forbairt grafachta (mapáil agus bealaí neamhbhriathartha neamhuimhriúla eile chun sonraí a léiriú)
· cuidiú le forbairt a theacht ar thuiscint d’áit agus ar fheasacht ar spásúlacht

· forbairt dearctha chásmhair agus iompair stuama i leith an imshaoil mar aon le páirtíocht in aithint, plé agus réiteach nó seachaint fadhbanna imshaoil a spreagadh  tuiscint ar choincheapa tíreolaíocha cuí a fhorbairt.
· An bhfuil aidhmeanna breise ann a bhaineann le comhthéacs do scoile féin?
________________________________________________________________________________________________________________
Tabharfar aghaidh ar an bPlean Tíreolaíochta seo faoi na cinnteidil seo a leanas:

Pleanáil Churaclaim:

1. Snáitheanna agus Snáithaonaid 

2. Forbairt Scileanna agus Coincheapa

3. Tuairimí na bpáistí 
4. Cur Chuige agus Modheolaíochtaí 

5. Nascadh agus Comhthathú

6. Múinteoireacht Ilghráid

7. Measúnú agus Coimeád Cúntas

8. Páistí le Riachtanais Speisialta

9. Comhionnas agus Rannpháirtíocht

Pleanáil Eagrúcháin:

10. Clár Ama 

11. Acmhainní agus TEC
12. Sláinte agus Sábháilteacht

13. Pleanáil agus Tuairisciú Múinteoirí Aonair

14. Forbairt Foirne

15. Rannpháirtíocht na dTuismitheoirí

16. Rannpháirtíocht an Phobail

1. Snáitheanna agus Snáithaonaid
· An bhfuil múinteoirí ar an eolas faoi na Snáitheanna/Snáithaonaid/cuspóirí ábhair don leibhéal/na leibhéil ranga ar leith?     Nóta: Ní mór na snáitheanna agus na snáthaonaid go léir a chlúdach gach bliain ach ní gá gach cuspóir a chlúdach laistigh de na snáthaonaid.
Féach ar an gCuraclam
· Naíonáin lgh. 17-27

· Ranganna 1 & 2 lgh. 29-43

· Ranganna 3 & 4 lgh. 45-61

· Ranganna 5 & 6 lgh. 63-84.

· An bhfuil leanúnachas agus dul chun cinn ó rang go rang sa chlár tíreolaíochta? 

· An ndéantar seiceáil chun bearnaí a aimsiú agus iomad athrá ó rang go rang a sheachaint? 

· Idir ranganna 3 - 6, an bhfuil socrú déanta ar áiteanna do na snáthaonaid Daoine a chónaíonn agus a oibríonn i gceantar codarsnach in Éirinn?

· Sa snáthaonad Daoine agus críocha eile, an bhfuil láthair amháin san Eorap agus láthair eile in áit eile ar domhain aontaithe do gach rang-bhliain idor ranganna 3 - 6? 

· An gcuirtear deiseanna ar fáil do mhúinteoirí aonair chun tuiscint ar áit a fhorbairt do láithreacha náisiúnta nó idirnáisiúnta a bhfuil spéis ar leith acu iontu?

2. Forbairt Scileanna agus Coincheapa

· Cad iad na céimeanna a thógtar chun a chinntiú go bhfuil cothromaíocht ann idir forbairt scileanna agus aimsiú eolais nuair atá an curaclam á chur i bhfeidhm?

· Cad iad na straitéisí a mbaineann gach rang úsáid astu chun scileanna agus forbairt coincheapanna an pháiste a fhorbairt  faoi na trí theideal seo:
· Tuiscint d’áit agus do spás
· Léirscáileanna, cruinneoga agus scileanna grafacha
· Scileanna imscrúdaithe tíreolaíochta.
· An bhfuil na stráitéis seo cláraithe mar chuid den phlean uile scoile? (Féach ar an gCuraclam lgh. 22-23 Ranganna na Naíonán; lgh. 34-37 Ranganna 1 & 2; lgh.  50-53 Ranganna 3 & 4, lgh. 68-71 Ranganna 5 & 6)
3. Tuairimí na bpáistí
· An úsáidimid tuairimí na bpáistí ar áit agus ar spás mar thúsphointe do ghníomhaíochtaí uile na tíreolaíochta? 
· Conas mar a éiríonn linn a fháil amach céard a bhíonn ar eolas cheana féin ag na páistí?

· Ainmnigh cuid de na stráitéis a úsaidtear chun na tuairimí seo a aimsiú, m.sh. caint agus plé; ceistiúchán; éisteacht; tascanna ar réiteach fadhbanna; léaráidí; tascanna deartha ag an múinteoir agus trialacha; ….

4. Cuir Chuige agus Modheolaíochtaí

· Conas mar atá úsáid á baint as príomh-mhodheolaíochtaí an Churaclaim Bunscoile don chlár tíreolaíochta?

· An fhoghlaim ghníomhach
· Réiteach fadhbanna
· Forbairt scileanna tríd an ábhar
· Caint agus idirphlé
· An fhoghlaim chomhoibritheach
· Úsáid na timpeallachta.

· An bhfuil an leanúnachas atá molta don tíreolaíocht a úsáid ag múinteoirí – áitiúil, réigiúnach, náisiúnta, Eorpach agus domhanda agus ag breathnú siar ansin ar a gceantar féin? 

· Cén cur chuige agus modheolaíochtaí a úsaidtear don fhoghlaim faoi áiteanna? m.sh. grianghrafanna, idirlíon, ríomhphost   (Féach lgh. 66-69 Treoirlínte do Mhúinteoirí)
· Cén cur chuige agus modheolaíochtaí a úsaidtear don iniúchóireacht imshaol? m.sh. obair lasmuigh, cosáin fhionnachtana, grianghrafanna  (Féach lgh. 70-73 Treoirlínte do Mhúinteoirí) 

· Conas mar a déantar an obair lasmuigh a fhí isteach sa churaclam tíreolaíochta?( Féach lgh. 74-80 Treoirlínte do Mhúinteoirí)

· Cén cur chuige agus modheolaíochtaí a úsaidtear don imscrúdú ar imshaoil daonna? m.sh. obair lasmuigh, suirbhéanna, grianghrafanna, déantúsáin, agallaimh, cuntais imshaoil  (Féach lgh. 81-96 Treoirlínte do Mhúinteoirí)
· Cén cur chuige agus modheolaíochtaí a úsaidtear don imscrúdú ar imshaoil nádúrtha? m.sh. obair lasmuigh, cosáin, grianghrafanna (Féach lgh. 97-115 Treoirlínte do Mhúinteoirí)

· Cén cur chuige agus modheolaíochtaí a úsaidtear chun foghlaim faoi áiteanna eile? m.sh. déantúsáin, léirscáileanna, cruinneoga, agallaimh, grianghrafanna, cúpláil-scoileanna (Féach lgh. 116-126 Treoirlínte do Mhúinteoirí)
· An bhfuil forbairt ar scileanna mapála agus coincheapanna mapála mar chuid den chlár tíreolaíochta? m.sh. léirscáileanna áitiúla, pleananna, grianghrafanna, idirlín, samhail(Féach lgh. 127-144 Treoirlínte do Mhúinteoirí)
· Conas mar a roghnaítear agus mar a úsáidtear mapaí, cruinneoga, léarscáileanna don scoil? (Féach lgh. 145-154 Treoirlínte do Mhúinteoirí)

· An bhfuil modheolaíochtaí áirithe ann a dtabharfaidh múinteoirí tús áite dóibh don bhliain seo? Cad a chaithfear a dhéanamh chun go dtarlóidh sé seo? Cé a ghlacfaidh freagracht as an tionscnamh seo?

5. Nascadh agus Comhtháthú

· Nascadh: (Téigh i gcomhairle le Treoirlínte do mhúinteoirí lgh. 47-51)
· An bhfuil deiseanna ann nasc a dhéanamh idir snáithe amháin agus snáithe eile sa churaclam tíreolaíochta?
· An ndéantar nascanna idir snáitheanna ar bhonn théamúil? 
· Comhtháthú: (Tá tagairtí do dheiseanna comhtháite ar fáil ag deireadh gach snáthaonad sa 

                             Churaclam)

· Céard iad na gníomhachtaí a dhéanann comhtháthú idir tíreolaíocht agus na hábhair OSIE eile — stair agus eolaíocht? 

· Céard iad na gníomhachtaí a dhéanann comhtháthú idir tíreolaíocht agus ábhair eile? 

· Cén chaoi a dhéantar pleanáil agus eagrú don chomhtháthú seo?

· An mbaintear úsáid as gníomhachtaí atá bunaithe ar théamaí chun tacú le comhtháthú? An ndéantar cur síos orthu siúd mar chuid de phlean na scoile?
· An bhfuil cinntí uile-scoile déanta cheana féin a thrasnaíonn ar ghnéithe den chlár tíreolaíochta m.sh. úsáid as cosáin timpeallachta? Conas mar is féidir éascú a dhéanamh ar chur chuige comhtháite do na topaicí seo?
6. Múinteoireacht Ilghráid
· An bhfuil saincheisteanna ar leith ann a gcaithfear a chur san áireamh i suímh ilghráid? 
· Ag obair ar bhonn théamúil
· Comhtháthú le hábhair eile san OSIE – Stair agus Eolaíocht, OSPS, clár teanga, Ceol, Dramaíocht (Treoirlínte do mhúinteorí lgh.58-61)
· Roghnú téacsleabhar 
· Bainistíocht ranga
7. Measúnú agus Coimeád Cúntas

(Téigh i gcomhairle le polasaithe Mheasúnaithe agus Coimeád Cúntas na scoile; Curaclam lgh. 88-97)

· Cad air a dhéanann múinteoirí measúnú? m.sh. eolas agus tuiscint na bpáistí ar ghnóthaí imshaoil, máistreacht ar scileanna tíreolaíochta agus dearcaidh a fhorbairt (Féach lgh. 92 den Churaclam)
·  Dul chun cinn in eolas na bpáistí ar an am atá thart

·  Cumas scileanna stairiúla a úsáid 

·  Forbairt tuairimí

· Aithin uirlisí measúnaithe a úsáidtear chun eolas a bhailiú faoi dhul chun cinn pháiste

· Breathnóireacht an mhúinteora

· Tascanna agus tástálacha atá deartha ag an múinteoir
· Samplaí oibre, punanna agus tionscnaimh (an féidir léaráidí agus grianghrafanna d’obair na bpáistí a chur san áireamh anseo)
· Profílí curaclaim 

· Cén úsáid a bhaintear as an eolas a fhaightear ó na measúnuithe? 

· An bhfuil an t-eolas seo mar chuid de phleanáil ranga agus scoile? 

· Cad iad na cúntais a choinnítear? Cá bhfuil na taifid coinnithe? Cé chomh fada a choimeádtar iad? (Téigh i gcomhairle le Polasaí ar Choinneáil Taifid na scoile)
· Conas a roinneann múinteoirí eolas le páistí/tuismitheoirí? 
8. Páistí le Riachtanais Speisialta
(Páistí le deacrachtaí corraitheacha nó mí-iompair; páistí le deacrachtaí foghlama; páistí le míchumais fhisiciúla; iad siúd atá ar ard-chumas – Téigh i gcomhairle to Treoirlínte do Mhúinteorí lgh. 43-44) 
· Conas a dtacaíonn múinteoirí le, agus a gcinntíonn siad, rannpháirtíocht páistí le riachtanais speisialta? (Téigh i gcomhairle leis na Dréacht-Threoirlínte CNCM (NCCA) do Mhúinteoirí Daltaí le Míchumais Ginéarálta Foghlama)
· Conas a déantar eagrú ar ranganna/a déantar athrú ar ghníomhaíochtaí chun páistí a bhféadfadh míchumais fhisiciúla a bheith acu a chur san áireamh?

· Conas a tugtar spreagadh agus tacaíocht do pháistí a bhfuil spéis/cumas as an ngnáth sa Tíreolaíocht acu? 

· Cén ionchur a bhíonn ag páistí a rugadh nó a tógadh i dtíortha eile ar an gclár tíreolaíochta?

9. Comhionnanas agus Rannpháirtíocht 

(Téigh i gcomhairle le Polasaí Cothromaíochta na scoile)
· An dtugtar comhdheiseanna do bhuachaillí agus do chailíní a bheith rannpháirteach i ranganna/gníomhachtaí?

· An bhfuil deiseanna ann do bhuachaillí/cailíní dul i dtaithí ar gach Snáithe?

· Conas a déantar freastal, sa chás gur gá, ar na nithe seo a leanas:

· Páistí atá ag fulaingt míbhuntáiste de chineál ar bith

· Páistí nach bhfuil an Béarla acu mar chéad teanga.

Idirchultúrachas 

(Déan tagairt do threoirlínte na Roinne Oideachais agus Eolaíochta ar Oideachas Idirchultúrtha sa Bhunscoil)
· An mbaintear leas as an rang tíreolaíochta mar dheis chun comhtháthú a dhéanamh ar chultúir uile na bpáistí m.sh. an Lucht Taistil, daltaí idirnáisiúnta…?
· An dtugann an clár tíreolaíochta sa scoil againne deis ar dhifríocht a cheiliúradh maraon le feasacht chultúrtha a fhorbairt?

Pleanáil Eagrúcháin:

10. Clár Ama

· Cé mhéad ama a tugtar don Tíreolaíocht ag gach leibhéal ranga? (Féach Réamhrá an Churaclaim Bunscoile lgh. 70 áit a ndéantar tagairt do trí huaire in aghaidh na seachtaine [2 uair 15 nóiméad do ranganna naíonán] mar íosmhéad ama ar cheart a dáileadh ar OSIE)

· An dtugtar bloc ama don OSIE? mar shampla ag baint úsáide as 3 uair a’chloig don stair seachtain amháin, trí uair a’chloig don tíreolaíocht an tseachtain dár gcionn, agus trí uair a’chloig don  eolaíocht an tseachtain ina dhiaidh sin arís?

· An mbaintear úsáid as am curaclaim atá roghnach ó thaobh ábhair de ó am go chéile le haghaidh OSIE?

11. Acmhainní agus TEC/ICT
· An bhfuil liosta d’acmhainní ar fáil don tíreolaíocht? An bhfuil liosta tagartha agus acmhainní ag múinteoirí, le marcanna ar na míreanna atá oiriúnach do gach rang? m.sh.grianghrafanna, léirscáileanna, cruinneoga, cairteanna, postaeir?
· An gceannaítear acmhainní go lárnach, nó an gceannaíonn múinteoirí aonaracha iad? Conas a bhainistítear é seo?

· Cad iad na hacmhainní nó ábhair bhreise atá ag teastáil? m.sh. léarscáileanna (Féach lgh. 168-174 i dTreoirlinte na Múinteoirí), grianghrafanna ón aer, grianghrafanna áitiúla, cruinneoga, póstaeir. Conas d’fhéadfadh an scoil pleanáil chun acmhainní breise a fháil?
       TEC (Téigh i gcomhairle le lgh. 159-160 Treoirlínte do mhúinteoirí)
· Cén ról a bheidh ag TEC sa phlean tíreolaíochta? mar shampla úsáid cheamara digiteach, an idirlíon, CD-ROM, dlúthdhioscanna/físeáin, ríomhchláir don phróiseáil focal nó do bhainistiú eolais, srl.
· Cad é an bogábhar cuí atá ar fáil sa scoil faoi láthair? Ca ndéantar iad seo a stóráil? An bhfuil fáil go héasca orthu?
· An féidir an ríomhphost a úsaid chun teagmháil a dhéanamh le scoileanna eile, le hionaid, le monarchana, earais aimsire, agus NGOs a dhíríonn ar fhorbairt fhorbartha?
· An bhfuil cód cleachtais ann chun úsáid shábháilte na hIdirlín a chinntiú? An gcaithfear crua-ábhar agus bogábhar cuí a chur isteach chun an tsábháilteacht seo a chinntiú? An dtéann múinteoirí i dtaithí ar ábhair ar an suíomh ar leith sula mbaineann na páistí úsáid as? An bhfuil monatóireacht leanúnach ar na suímh idirlín seo?

12. Sláinte agus Sábháilteacht

(Téigh i gcomhairle le Polasaí Sláinte agus Sábháilteachta na scoile lgh. 77-97 Treoirlínte do Mhúinteoirí)
· Cad iad na saincheisteanna sláinte agus sábháilteachta atá bainteach le gníomhachtaí a ghabhann leis an gcuraclam tíreolaíochta mar shampla ag dul ar obair fhionnachtana lasmuigh, ag láimhseáil déantúsán? 

13. Pleanáil agus Tuairisciú Múinteoirí Aonair

· Conas a chuirfidh an plean scoile iomlán agus na cáipéisí curaclaim don tíreolaíocht eolas agus treoir ar fáil do mhúinteoirí aonair maidir lena bpleanáil fad- agus gearr-théarmach? 

· An ndéanfaidh múinteoirí pleananna ag baint úsáide as na Snáitheanna agus na Snáithaonaid? Ag baint úsáide as cur chuige téamúil? 

· Cén aidhm a bheidh ag an gCuntas Míosúil ó thaobh athbhreithniú agus forbairt a dhéanamh ar an bplean scoile iomlán/ullmhúchán indibhidiúil do na blianta atá ag teacht? Conas mar is féidir é seo a eagrú?

14. Forbairt Foirne

· An bhfuil teacht ag múinteoirí ar leabhair thagartha, ábhair acmhainní, agus suímh idirlín atá bainteach le tíreolaíocht? Cé atá freagrach as na hacmhainní seo a choinneáil suas chun dáta?

· An ndéanann pearsanra na scoile taighde ar chur chuige agus modheolaíochtaí nua srl? An bhfaigheann siad deiseanna chun acmhainní a thriail ar bhonn píolótaigh, agus chun measúnú a dhéanamh pé acu is ceart iad a cheannach nó nach ceart?

· An bhfuil cúrsaí inseirbhíse cuí tíreolaíochta ar fáil? An dtugtar spreagadh do mhúinteoirí freastal orthu?

· An dtugtar spreagadh do mhúinteoirí an saineolas a fhaightear ar na cúrsaí seo a roinnt? Conas a eagraítear é seo?

· An dtugtar am ag cruinnithe foirne chun gnéithe den churaclam tíreolaíochta a phlé?

· An mbaineann múinteoirí úsáid as saineolas inmheánach agus/nó seachtrach chun an pobal scoile uile a chur ar an eolas agus a uas-sciliú sna réimsí seo?

· An mbíonn scoileanna sa chomharsanacht ag comhoibriú ar thopaicí nó ar thionscnaimh ar leith mar shampla cosáin timpeallachta áitiúla, ag roinnt déantúsán, teacht le chéile le haghaidh aoi-chainteoirí?

15. Rannpháirtíocht na dTuismitheoirí

(Téigh i gcomhairle leis an gCuraclam Bunscoile, Foghlaim do pháiste, Treoirlínte do Thuismitheoirí; An Céard, Cén Fáth agus Conas d’fhoghlaim an pháiste sa bhunscoil, CNCM DDI (2006)
· Conas a thugann tuismitheoirí agus sean-thuismitheoirí tacaíocht don churaclam tíreolaíochta? Aimsigh deiseanna inar féidir le tuismitheoirí a bheith páirteach i snáitheanna éagsúla 
· Luaigh deiseanna le haghaidh ról tuismitheoirí le Snáitheanna áirithe
· Déan liosta de na slite inar féidir le tuismitheoirí tacú leis an bpáiste ó thaobh spéise a chothú sa tíreolaíocht , áitiúil, réigiúnach, náisiúnta, Eorpach agus idirnáisiúnta

· An eagraítear eachtraí speisialta a dhíríonn ar churaclam OSIE na scoile?

16. Rannpháirtíocht an Phobail
· An bhfuil baill d’eagraíochtaí nó daoine aonair sa phobal a fhéadfadh tacú le curaclam Tíreolaíochta na scoile?

______________________________________________________________________________
Critéir rathúlachta

An ndéanfaidh an plean seo difríocht do mhúineadh agus d’fhoghlaim na Tíreolaíochta in ár scoil? Déan liosta de na critéir a léireoidh rathúlacht. 

· Conas a bheidh a fhios againn go bhfuil an plean curtha i bhfeidhm? 

· Ullmhúcháin mhúinteoirí bunaithe ar an bplean

· An cleachtas atá leagtha amach sa phlean seo á leanúint go seasta

· Eile

· Conas a bheidh a fhios againn go bhfuil aidhmeanna an phlean bainte amach? (Téigh i gcomhairle le hAidhmeanna)

                   I measc na slite atá ann chun torthaí an phlean a mheas, áirítear

· Aiseolas múinteora / tuismitheora

· Aiseolas na bpáistí 

· Tuarascáil / moltaí an chigire

· Aiseolas dara-leibhéal

· Ar chuir an plean na príomh-choincheapa/thréithe chun cinn agus an curaclam Tíreolaíochta á chur i bhfeidhm?

· Go ndéantar sainmhíniú ar an Tíreolaíocht mar fhorbairt tuisceana ar áit agus spás
· Go mbaintear úsáid as tuairimí na bpáistí ar áir agus ar spás mar thús-phointe
· Go bhfuil cothromaíocht ann sa tábhacht a leagtar ar eolas agus ar scileanna
· Go mbaintear úsáid mar phríomh-áis na tíreolaíochta as an timpeallacht, agu tosú go háitiúil, ansin go réigiúnach, go náisiúnta, go hEorpach agus go domhanda
_____________________________________________________________________________________
Cur i bhFeidhm

(a) Rólanna agus Freagrachtaí

Conas a dtacófar, a bhforbrófar agus a gcuirfear i bhfeidhm an plean, agus cé a dhéanfaidh é, mar shampla
Cé a dhéanfaidh comhordú ar dhul chun cinn an phlean, cé a spreagfaidh agus a ghlacfaidh le haischothú ar a fheidhmiú agus a thuairisceoidh don fhoireann ar fhionnachtana?

      Conas a ndéanfar monatóireacht agus measúnú ar an bplean, cé a dhéanfaidh é, agus cé chomh minic?

(b) Clár Ama

      Luaigh dátaí ar leith ar a gcuirfear gnéithe den phlean i bhfeidhm. __________________________________________________________________________________                               
Athbhreithniú

Ní mór athbhreithniú a dhéanamh ar an bplean seo ar bhonn rialta chun a chinntiú go gcuirtear an curaclam Tíreolaíochta i bhfeidhm.

(a) Rólanna agus Freagrachtaí
           Luaigh iad siúd a bheidh bainteach leis an athbhreithniú
· Múinteoirí

· Daltaí

· Tuismitheoirí

· Sealbhóirí Post /comhordaitheoir plean

· BB/ROE/Daoine eile.

Tá sé tábhachtach go mbeadh freagracht ag duine amháin ar a laghad, más féidir, as an athbhreithniú a chomhordú. 

Tá sé tábhachtach go mbeadh dátaí sealadacha fite fúithe isteach ar mhaithe le hathbhreithniú agus tuairiscíocht. Tugann sé seo deis, don chomhordaitheoir plean scoile / tuairisciú ar dhul chun cinn agus aiseolas a fháil ón bhfoireann. B’fhiú iniúchadh a dhéanamh ar na tascanna sa Phlean Gníomhaíochta, atá le cur i bhfeidhm, agus deimhin a dhéanamh de go gcuirtear i bhfeidhm iad de réir an fhráma ama a leagadh amach.

(b) Creatlach ama

            Luaigh dáta cinnte le haghaidh athbhreithniú ar an bplean seo.

_____________________________________________________________________________________
Daingniú agus Cumarsáid

Daingniú an Bhoird Bhainistíochta.

Luaigh conas a scaipfear an plean seo agus cé dóibh a dtabharfar é.

Rannóg Thagartha

· Curaclam Bunscoile: Tíreolaíocht (1999)

· Curaclam Bunscoile. Your Child’s Learning: Guidelines for Parents (ar fáil ar láithreán gréasáin an CNCM/NCCA)
· An Céard, Cén Fáth agus Conas d’fhoghlaim pháistí sa bhunscoil, CNCM (2006)
Suímh Idirlín Úsáideacha

	An Clár Tacaíochta don Churaclam Bunscoile
	www.pcsp.ie


	Tacaíocht Phleanála 

um Fhorbairt Scoile
	www.sdps.ie


	Cumann Múinteoirí Éireann
	www.into.ie


	An Chomhairle Náisiúnta Curaclam agus Measúnachta
	www.ncca.ie



Tá acmhainní agus suímh idirlín eile liostáilte sna hábhair a cuireadh ar fáil do scoileanna ar na laethanta inseirbhíse.

